
〈大夫家臣。孔門弟子皆為之。獨顔閔以不仕見推。至戰國諸侯互相吞㓕。日尋干戈。士遭離亂。為家臣既無主。退又無以自業。於是放蕩四出。仗口〉

〈舌以要時君。雖孟子大賢亦千里見梁。且語勾踐以遊。孟経曰。平原輩資士以重其國幾數千人。士之變詐縱横者。至以口舌重軽人國。列國之王〉

〈為之擁篲先驅。側行撇席時可知矣。至秦此習未改。於是坑焚之禍起焉。其實皆因於士之無歸也。〉釋不如士〈宋楊〉

〈誠齋集興崇院經蔵記子曰彼於師之經所謂五千四十八卷者匭之矣。能如士之於書皆誦之否能誦之矣。抑能如士之於書皆通之否。世通〉

〈曰。釋之不如士固也。〉不敢齒士〈宋陳後山集黄魯直秦少游晁無咎。長公之客也張文潜。少公之客也。僕自念不敢〉

〈齒士。而足下遽進僕於兩公之間。不亦汰乎〉無穢虐士〈左傳哀公十五年。先民有言曰無穢虐士。注虐士謂死者〉

〈無以死者為檅惡〉未甞薦士〈宋蘇東坡集上曾丞相書昔者漢髙未甞喜儒。不失為明君衛霍未甞薦士而不〉

〈失為賢公卿。〉壽命之士〈韓淲澗泉日記非有先生論云養壽命之士。居深山之間。積土為室。編蓬為户。彈琴其中。〉

〈以咏先生之風亦可以樂而忘死矣〉擇鄉就士〈聞見善善録榮陽公甞言所在有鄉先生處則一方人自别蓋漸染〉

〈使之然也人豈可以不擇鄉就士哉。〉游必就士〈晏子内篇晏子曰君子居必擇居游必就士。擇居所以求士求士所〉

〈以辟患也〉髙居大士〈能改齋漫録黄豫章贈鄭交詩髙居大士是龍象草堂丈人非熊羆〉附青

雲士〈史記伯夷傳。閭巷之人欲砥行立名者非附青雲之士。惡能施於後世哉〉龍鳳姿士〈馬明叟實〉

〈賔録唐李揆字端卿𥘉苗晉𡖥數薦元載揆軽載地寒謂晉𡖥曰。龍鳳姿士不見用𪋜頭鼠目子乃求官耶載間銜之及秉政揆流落十六年載誅始〉

〈拜禮部尚書〉錢榖委士〈資治通鑑唐劉晏常以為辦集衆務在於得人故必擇通敏精悍廉勤之士而用之至於〉

〈拘檢簿書出納錢榖必委之士類吏惟書符牒不得輕出一言。常言士䧟賍賄則淪棄於時名重於利故士多清脩吏雖廉㓗終無顯榮利重於名〉


〈故吏多貪污〉租庸腳士〈新唐書王鉷傳鉷取諸郡髙户為租庸腳士大抵貲業皆破督責連年人不頼生〉管

